
ANNOTATSIYA 
Ushbu maqolada zamonaviy arab tilidagi frazeologik iboralarning turli shakllari, ularning grammatik 
tuzilishi, semantik xususiyatlari va uslubiy funksiyalari tahlil qilindi. Shuningdek, iboralar o‘rtasidagi 
metafora va kinoya kabi badiiy ifoda vositalari orqali yuzaga keladigan ma’no munosabatlari 
o‘rganildi. Iboralarning kelib chiqish manbalari alohida guruhlarda tahlil qilindi. Maqolada 
zamonaviy arab frazeologizmlarining siyosiy, ommaviy axborot va publitsistik diskursda tutgan 
o‘rniga ham e’tibor qaratildi. Ushbu tadqiqot arab tili frazeologiyasini tizimli o‘rganishga va ularni 
lingvistik tahlil qilishda metodik asos yaratishga xizmat qiladi. 
Kalit so‘zlar: frazeologik iboralar, idiomalar, metafora, kinoya, grammatik tuzilish, izofa birikmasi, 
fe’liy jumla, leksik birikmalar. 

ABSTRACT 
This article analyzes various forms of phraseological expressions in Modern Arabic, focusing on their 
grammatical structure, semantic features, and stylistic functions. It also examines the semantic 
relationships that arise through artistic devices such as metaphor and irony. The sources of origin of 
these expressions are classified and analyzed in distinct thematic groups. Additionally, the article 
highlights the role of contemporary Arabic phraseologisms in political, media, and journalistic 
discourse. This study contributes to the systematic exploration of Arabic phraseology and provides a 
methodological foundation for its linguistic analysis. 
Key words: phraseological expressions, idioms, metaphor, irony, grammatical structure, genitive 

АНАЛИТИЧЕСКИЙ ОБЗОР НЕКОТОРЫХ ФОРМ ФРАЗЕОЛОГИЧЕСКИХ 
ВЫРАЖЕНИЙ В СОВРЕМЕННОМ АРАБСКОМ ЯЗЫКЕ 

АННОТАЦИЯ  
В статье анализируются различные формы фразеологических выражений в современном 
арабском языке, их грамматическая структура, семантические особенности и стилистические 
функции. Также рассматриваются смысловые отношения, возникающие посредством 
художественных средств, таких как метафора и ирония. Источники происхождения 
выражений проанализированы по отдельным тематическим группам. В статье уделяется 
внимание роли современных арабских фразеологизмов в политическом, медийном и 
публицистическом дискурсе. Данное исследование способствует системному изучению 
арабской фразеологии и служит методологической основой для её лингвистического анализа. 
Ключевые слова: фразеологические выражения, идиомы, метафора, ирония, грамматическая 
структура, изафет, глагольное предложение, лексические сочетания. 
 

Kirish va mavzuning dolzabligi. Frazeologik ibora — bu ikki yoki undan ortiq so‘zdan 
iborat birikma bo‘lib, umumiy tarzda ma’lum bir ma’no ifodalaydi. Bu ma’no birikmani tashkil 
etuvchi so‘zlarning to‘g‘ridan-to‘g‘ri lug‘aviy ma’nolaridan kelib chiqmaydi. Aksincha, frazeologik 
iboralarda ma’no metafora, ramz, madh yoki tanqid kabi uslubiy vositalar orqali yuzaga chiqadi. 
Shuningdek, frazeologik iboralar tilning bir qismi bo‘lib, u til foydalanuvchilari o‘rtasida to‘plangan 
umumiy tajriba va urf-odatlar asosida shakllanadi. 

Frazeologik iboralar arab tilining go‘zal jihatlaridan biri hisoblanadi. Ular orqali ma’nolarni 
ta’sirchan, rang-barang va ta’sirli usulda ifoda etish mumkin. Shuning uchun ham frazeologik iboralar 
ko‘pincha adabiy va ilmiy matnlarda, shuningdek, ommabop nutqda faol qo‘llaniladi. 

Mazkur maqolada turli xil frazeologik iboralar tahlil qilinadi, ularning shakl va uslub jihatidan 
xilma-xilligi ko‘rsatiladi hamda ularning ma’nolari bayon etiladi. Maqolada frazeologik iboralarning 
ba’zi turlari misollar bilan tasniflangan bo‘lib, har bir turga alohida to‘xtalib o‘tilgan. 

Metod va o‘rganilganlik darajasi. Ushbu tadqiqotni amalga oshirishda tasnifiy-tahliliy, 
muqoyasaviy va lug‘atshunoslik ilmiy metodlar qo‘llanildi. Tasnifiy (klassifikatsiya) metodi orqali 
frazeologik iboralar grammatik shakllari, uslubiy xususiyatlari va kelib chiqish manbalariga ko‘ra 
guruhlandi. Tahliliy metod yordamida iboralarning ichki tuzilishi, tarkibiy elementlari va ma’no 
aloqalari batafsil tahlil qilindi. Muqoyasa metodi bilan zamonaviy frazeologik iboralar qadimgi 
manbalardagi ifodalar bilan solishtirildi va umumiylik hamda farqli jihatlar o‘rganildi. 
Lug‘atshunoslik tahlili orqali iboralar mu’tabar lug‘atlar va ensiklopediyaviy manbalar asosida 
izohlandi.  

Tadqiqot natijalari. Ushbu tadqiqot zamonaviy arab tilidagi frazeologik iboralarning turlari, 
tuzilish shakllari, uslubiy xususiyatlari va manba darajalariga oid bir qator muhim natijalarni 
aniqlashga imkon berdi. Arab tilidagi frazeologik iboralarning izofa, moslashgan aniqlovchi, fe’liy 
va ismiy jumla shakllari aniqlandi. Iboralarda metafora va kinoya katta o‘rin egallaganligi, ular orqali 
to‘g‘ridan-to‘g‘ri aytilmagan, balki ramziy, ifodaviy ma’nolar berilishi ko‘rsatildi. Frazeologik 
iboralarning manba chet tillardan kirib kelgan ibralar, Sport, tibbiyot, harbiy va ilm-fan sohalari bilan 
bog‘liq iboralar hamda jargon va ko‘cha tilidan kelib chiqqan iboralar taqalishi aniqlandi. 

Zamonaviy arab tilida ifodalarning turli shakllari keng tarqalgan bo‘lib, ulardan ba’zilari 
kontekstual ifodalar yoki leksik birikmalar  toifasiga kirsa, boshqalari frazeologik iboralar doirasiga 
kiradi (Faid, 2003, p. 895). Qadimgi tilshunoslar bu turdagi ifodalarga kamdan-kam hollarda e’tibor 
berganlar. Buni mumtoz kitoblarda bu turdagi birikmalarni o‘rganishga bag‘ishlangan alohida asarlar 

yozishga bo‘lgan urinishlar bo‘lmaganligida ko‘rish mumkin. Frazeologik iboralar qadimgi lug‘atlar 
va asarlarda ba’zi so‘z va birikmalarning ma’nolarini izohlashda tasodifan keltirilgan. 

Bu turdagi iboralarga e’tibor qaratganlardan biri Ibn Salama (vafoti 291 h.) bo‘lib, u “Al-
Faxir” (Ibn Salama, 1974) nomli kitobida bu mavzuga to‘xtalgan. Shuningdek, As-Sa’olibiy (vafoti 
430 h.) "Simar al-qulub" (as-Sa'alibiy, 1908, p. 49) nomli kitobida ko‘p sonli frazeologik iboralarni 
keltirgan. Shahob al-Xafajiy (vafoti 1069 h.) ham ba’zi iboralarni o‘z asarida qayd etgan (al-Khafaji, 
1907, p. 19). Az-Zamaxshariy (vafoti 538 h.) "Asas al-Balag‘a" kitobida birikmalar va iboralarga 
e’tiborini qaratadi. U faqat yirik olimlarning asarlarida uchraydigan badiiy ifodalar bilan cheklangan 
bo‘lsa ham, bunday ifodalarning yuqorida keltirilgan har ikki turini ham o‘rgangan, 

Zamonaviy tadqiqotchilar ham iboralarni o‘rganish va tadqiq qilishga o‘lardan oldingi 
olimlardan ko‘proq e’tibor qaratmaganlar. Faqat oz sonli tadqiqotchilargina bu masalaga e’tiborini 
qaratgan. Ular ham odatda meros kitoblarida qayd etilgan qadimgi iboralarni o‘rganishga etibor 
qaratganlar. Mazkur olimlar qatorida Halmi Xalil (Khalil, 1978, pp. 471-484) yangi frazeologik 
iboralarni qayd etib, ularga misollar keltirgan va ba’zilarini tahlil qilgan. Karim Husomiddin (Husam 
el-Din, 1985) esa bu mavzuga alohida tadqiqot bag‘ishlab, frazeologik iboralarni “التعبیرات الاصطلاحیة”  
(istiloh iboralar) atamasi bilan asoslagan, ta’rifini keltirgan, semantik sohalari va sintaktik shakllarini 
aniqlagan. Ahmad Abu Sa’d esa bu turdagi birikmalarga bag‘ishlangan lug‘at tuzgan (Sa'd, 1987, pp. 
258-268) va uning bir qismini yangi frazeologik iboralarga ajratgan. 

Zamonaviy arab tilida frazeologik iboralar arab matbuoti va ommaviy axborot vositalarida 
keng tarqalgan. Ularni grammatik mavzular, frazeologik iboraning tarkibiy elementlari o‘rtasidagi 
uslubiy va majoziy munosabatlar hamda iboralarning kelib chiqish manbalari jihatidan tadqiq qilish 
iboralarni tizimlashga yordam beradi. 

Iboralarni grammatik mavzular bo‘yicha tasnif qilinsa, birikmadagi so‘zlar o‘zaro sintaktik 
munosabatga kirishib, izofa birikmasi, moslashgan aniqlovchili birikma, ismiy jumla, fe’liy jumla va 
old ko‘makchili birikmalarni tashkil qilishini ko‘rish mumkin. Bu tasnif ifoda iboralarining nafaqat 
ma’naviy, balki sintaktik jihatdan ham turfa shakllarga ega ekanini namoyon etadi. Ushbu yondashuv 
frazeologizmlarni lingvistik tizimda ilmiy tahlil qilishga zamin yaratadi. 

Izofa birikmasi va moslashgan aniqlovchi munosabatidagi frazeologik iboralar tuzilishda 
aniqlik va ta’sirchanlikni ta’minlab, ularni ommaviy axborot vositalari, siyosiy nutq va rasmiy 
uslubda muhim vositaga aylantiradi. 

Frazeologik ibora muzof va muzofotdan iborat izofa birikmasini tashkil qilishiga quyidagi 
misollarni keltirish mumkin:  الشیطان نبض     ,(shayton bog‘lari, minalangan hudud) حدائق 
الم   ,(ko‘chaning nafasi, ko‘cha pulsi)الشارع تمعج نسیج  (jamiyat tuzilmasi),   الأسواق إغراق  (bozorlarni 
cho‘ktirib yuborish),   الشعب تعبئة  (xalqni safarbar qilish),   الأحوال دفتر  (FHDYO daftari),  السیولة  عجز 
(likvidlikning taqchilligi),  برمجة الأدمغة   (miyalarni dasturlash), ضخ الأموال (mablag‘larni kiritish),   تدویر
 .(chiqindini qayta ishlash) القمامة

Moslashgan aniqlovchili birikma (na’t va man’ut)ga quyidagi misollarni keltirish mumkin: 
الجسدیة التحتیة ,(jismoniy yo‘q qilish) التصفیة  العرقي ,(infratuzilma) البنیة  المطبخ  ,(etnik tozalash) التطھیر 
الصحفیة ,(siyosiy oshxona) السیاسي الحدیدیة ,(jurnalistik yoritish)   التغطیة  الدولاب  ,(tyemir musht) القبضة 
 الدار البیضاء  ,(asosiy yo‘nalishlar) الخطوط العریضة ,(sport ruhi) روح ریاضیة ,(hukumat mexanizmi) الحكومي
(Marokashdagi Kasablanka shahri), الجیش الأحمر (qizil armiya),   السوق الحرة (erkin bozor), لسوداء السوق ا  
(qora bozor), المنطقة الحرة (erkin hudud).  

Fe’liy jumla shaklidagi frazeologizmlar dinamik harakatni ifoda etishi bilan ajralib turadi va 
ular tildagi amaliylikni, harakat va ta’sirni ifoda etishda xizmat qiladi. 

Bu turdagi birikmalarga quyidagi iboralar misol bo‘la oladi: یعطي الضوء الأخضر (Yashil chiroq 
bermoq), الرمال في  الرؤوس  البیضاء ,(Boshlarni qumga ko‘mib olmoq) یدفن  الرایة   Oq bayroq) یرفع 
ko‘tarmoq), جر إلى الحلبة (Maydonga tortmoq), یركب الموجة (To‘lqinni jilovlamoq), كل واشكر (Yeb shukur 
qil). 

Ismiy jumla asosidagi frazeologizmlar holatni bayon qilish, voqelikni baholash yoki 
munosabat bildiradigan ma’nolarni o‘z ichiga oladi va publisistik uslubda keng qo‘llaniladi. 

Ismiy gap, ya’ni mubtado va xabardan iborat jumla shaklidagi frazeologik birikmalarga 
quyidagilarni keltirish mumkin: للعب في الوقت الضائغ (Qo‘shimcha vaqtda o‘ynash),  اللعب على المكشوف 

(Ochiqchasiga o‘ynash), بالنار  vaqtincha ishda ishlaydigan) عمال على بطال   ,(O‘t bilan o‘ynash) اللعب 
ishchilar), الخروج من عنق الزجاجة (Shisha bo‘g‘zidan chiqish) (Dawood, 2014, p. 690). 

Old ko‘makchili frazeologik birikmalarga misollar: على كف عفریت (Iblis kaftida), بعد خراب مالطة 
(Malta vayron bo‘lgandan keyin), على الھواء (Efirda)  

Frazeologik iboralarning tarkibiy elementlari o‘rtasidagi uslubiy va majoziy munosabatlarga 
ko‘ra ularni quyidagicha taqsimlash mumkin.  

1. Elementlari o‘rtasida metaforik munosabatlar bog‘langan iboralar: الغضب  Gʻazab) عناقید 
shodalari), التضامن الألغام ,(Birdamlik rishtasi) خیط  الھویة ,(Minalashtirish) زرع   O‘zlikni yo‘q) تمزیق 
qilish), السلعة المرور ,(tovar ta’minotidagi tiqilish) اختناقات  الأموال ,(Yo‘l tiqilishlari) اختناقات   Pul) غسل 
yuvish), غضبة/ارتیاح الشارع (Ko‘chaning g‘azabi/xotirjamligi), اختراق الضمائر (Vijdonlarga kirib borish), 
الأموال الأحلام ,(Pul kiritish, pul ajratish) ضخ  الوجدان  ,(Orzularning sarobga aylanishi) تبخر   برمجة 
(Qalblarni dasturlash), الانفجار السكاني (Demografik portlashi), تجمید الأرصدة (Aktivlarni muzlatish),   حمام
,(Qonli hammom) الدم الصحف الصفراء    (Sariq matbuot). (Magdi Wahba, Kamil al-Mohandis, 1984, p. 
223) 

Bu iboralarda ma’nolar metafora vositasida ifodalanib, so‘zlar o‘rtasida to‘g‘ridan-to‘g‘ri 
aloqa emas, balki ramziy munosabat vujudga keladi. Ular orqali kuchli ta’sirga ega tasvirlar va ruhiy 
taassurotlar yaratiladi. 

2. Kinoya uslubi qo‘llanilgan ifodalar:  الدنیا العروبة   ,(Dunyoning onasi, Misr) أم  قلعة  (Arablar 
qal’asi, arablar o‘zligi), الزیتون الأفعى ,(Zaytun shoxi) غصن  الأحزمة ,(Ilonning boshi) رأس   ربط 
(Kamarlarni bog‘lash), القطط السمان (Semiz mushuklar), وضع الید (Qo‘l qo‘yish), خلو الرجل (Kishining 
bo‘shligi), النزیف العقلي/العلمي (Aqliy/ilmning ko‘chib ketishi), الطابور الخامس (Beshinchi kolonna),  ثورة
 Ikki Muqaddas masjid) خادم الحرمین ,(Qo‘l tozaligi) نظافة الید ,(Aql tozaligi) نظافة العقل ,(Oq inqilob) بیضاء
xodimi), الذراع الطویلة (Uzun qo‘l), تحریك المیاه الراكدة (Tinch suvlarni harakatga keltirish). 

Yuqoridagi iboralar kinoya vositasida ma’noni bilvosita yetkazadi. Tashqi ifoda ortida 
yashirin ma’nolar mujassam bo‘lib, ular madaniy va siyosiy kontekstga bog‘langan holda anglanadi. 

Bundan tashqari frazeologik iboralarning kelib chiqishi o‘rganilsa, ular turli manbalarga borib 
taqalishi ma’lum bo‘ladi.  

1. Xorijiy tillardan olingan iboralar: الخطوط الحمراء (Qizil chiziqlar),  الخط الساخن (qaynoq liniya, 
tezkor telefon liniyasi), الضوء الأخضر (Yashil chiroq),  الصندوق الأسود (Qora quti), البیت الأبیض (Oq uy), 
 ,(Kumush yubiley) الیوبیل الفضي ,(Ishchi kuchi butiklari) بوتیكات العمالة ,(Qora komediya) الكومیدیا السوداء

مشیط المكانت  (Joyni ko‘zdan kechirish). (Ahmad, 2008, p. 2101) 
Bu iboralar globallashuv va ommaviy axborot vositalari ta’siri natijasida arab tiliga kirib 

kelgan bo‘lib, siyosat, ommaviy madaniyat va ommaviy aloqa sohalarida muhim semantik yuk orqali 
jonli frazeologiya yaratadi. 

2. Sport sohasidagi iboralar: الكارت الأحمر/أصفر (qizil/sariq kartochka),  الكرة في ملعب فولان (To‘p 
falonchining maydonda), الأوراق  Bu sohadagi frazeologizmlarning .(Qog‘ozlarni aralashtirish) خلط 
arab tiliga kirib kelishi sportning ommaviylashuvi, jahon sport musobaqalarning arab tilida sharh 
qilinishi orqali amalga oshganini kuzatish mumkin. 

3. Tibbiy yoki ilmiy xaraktayerga ega iboralar: الذئبة الحمراء (Qizil toshma), ضربة الشمس (oftob 
urishi), الصناعي الاقتصادي ,(Sun’iy intellekt) الذكاء الاصطناعي ,(Sun’iy yo‘ldosh) القمر   Iqtisodiy) الانفتاح 
ochilish), غسل المخ (Miya yuvish). (Ahmad, 2008, p. 1618) 

Bu iboralar zamonaviy ilm-fan yutuqlari va ijtimoiy voqelikning arab tilidagi aksidir. Ular 
arab dunyosining ilm-fan sohasida ham global dunyoning bir bo‘lagi ekanligini isbotlaydi. 

4. Harbiy sohadagi iboralar: ابراز جوي (Havodan tushirish),   طلعة جویة (Havo hujumi), ساعة الصفر 
(Nol soat), ضربة عسكریة (Harbiy zarba), اختراق حاجز الصوت (Tovush to‘sig‘ini yorib o‘tish), خرق الأجواء 
(havoni kesib o‘tish)  

Harbiy iboralar arab tilida xarakat va tezkor qarorlarni ifodalashda frazeologik kuchga ega 
bo‘lib, ular ko‘pincha siyosiy va media diskursda ramziy ma’noda qo‘llaniladi. 

5. Jargondan olingan iboralar:  تطبیل الأرض (Yerni tekislash), تصقیع الأرض (Yerni muzlatish), 
الطواقي الشارع ,(Bosh kiyim kiygizish) تلبیس  الحكم   ,(Ko‘chani yopish) تشمیع  أجھزة   Hukumat) تربیط 
organlarini bog‘lash), كرسي في الكلوب (Klub kursisi)  

Jargon manbasidan kelib chiqqan frazeologizmlar ommaviy nutq va ko‘cha tilida keng 
tarqalgan bo‘lib, ironiya, tanqid va so‘z o‘yini orqali ijtimoiy fikrni ifoda qilishda samarali vosita 
hisoblanadi. 

Xulosa. Zamonaviy arab tilida frazeologik iboralar turli shakllarda va manbalarda namoyon 
bo‘ladi. Ular umumiy til tizimida mustaqil va barqaror birlik sifatida faoliyat yuritadi va ko‘p hollarda 
madaniy, ijtimoiy, siyosiy va ilm-fan sohalari bilan bog‘liq semantik yukni o‘z ichiga oladi. Ushbu 
tadqiqot davomida frazeologik iboralarning grammatik shakllari, uslubiy va majoziy xususiyatlari, 
hamda kelib chiqish manbalari bo‘yicha turkumlanishi amalga oshirildi. 

Tahlil natijalariga ko‘ra, frazeologizmlarning grammatik shakllari — izofa birikmalari, 
moslashgan aniqlovchi birikmalar, fe’liy va ismiy jumlalar, hamda old ko‘makchilar ishtirokidagi 
tuzilmalar orqali shakllanishi ma’lum bo‘ldi. Bu tuzilmalar frazeologik iboralarning sintaktik turfa 
va uslubiy boyligini namoyon etib, ularni tildagi murakkab ma’nolarni ifoda etishda samarali vositaga 
aylantiradi. 

Shuningdek, iboralarning uslubiy tahlili ularda metafora va kinoya kabi badiiy ifodalarning 
faol qo‘llanilishini ko‘rsatdi. Mazkur vositalar orqali iboralar nafaqat ma’no yukini, balki emosional 
va ta’sirchanlik darajasini ham oshiradi. Bundan tashqari, iboralarning kelib chiqish manbalari 
turlicha bo‘lib, ular chet tillardan, sport, tibbiyot, harbiy, ilm-fan va jargon so‘zlardan kirib kelgani 
kuzatildi. Bu holat arab tilidagi frazeologizmlarning global ta’sirlarga ochiq ekanini va uning leksik 
boyligi doimiy yangilanib borayotganini ko‘rsatadi. 

